Na osnovu člana 16. Statuta Fondacije za pružanje pomoći u rješavanju stambenih pitanja pripadnika boračkih populacija, Upravni odbor Fondacije, na sjednici održanoj 20.02.2013. godine donio je 

PRAVILNIK

O USLOVIMA, NAČINU, KRITERIJIMA I POSTUPKU PRUŽANJA POMOĆI U RJEŠAVANJU STAMBENIH PITANJA

PRIPADNIKA BORAČKIH POPULACIJA

OPĆE ODREDBE

Član 1.

Ovim Pravilnikom utvrđuju se uslovi, način, kriteriji i postupak pružanja pomoći u rješavanju stambenih pitanja pripadnika boračkih populacija odbrambeno-oslobodilačkog rata: ratnih vojnih invalida, članova porodica šehida, poginulih i nestalih boraca, demobilisanih boraca, porodice umrlih ratnih vojnih invalida i porodice umrlih demobilisanih boraca, a koji nemaju riješeno stambeno pitanje ili imaju potrebu opravke i sanacije stambene jedinice.
Ko se smatra pripadnikom boračkih populacija odbrambeno-oslobodilačkog rata utvrđuje se zakonom i ovim Pravilnikom.
Članom porodice šehida-poginulog ili nestalog borca, umrlog ratnog vojnog invalida i umrlog demobilisanog borca, smatra se lice koje je korisnik ili je bilo korisnik prava na porodičnu invalidninu, a nije riješio stambeno pitanje u periodu od 10 godina od prestanka prava.

Član 2.


Fondacija za pružanje pomoći u rješavanju stambenih pitanja pripadnika boračkih populacija (u daljem tekstu: Fondacija) pruža pomoć licima iz prethodnog člana pod uslovima i kriterijima iz ovog Pravilnika, za:

a)   - opravku i sanaciju porodičnih stambenih objekata,

      - opravku i sanaciju stanova​;
Ukoliko podnosilac zahtjeva traži kreditna sredstva za stambenu jedinicu koja je u postupku legalizacije potrebno je priložiti naknadnu urbanističku saglasnost izdatu od nadležne općine.

Ukoliko podnosilac zahtjeva traži kreditna sredstva za stambenu jedinicu na kojoj je  suvlasnik, potrebno je i priložiti saglasnost svih suvlasnika za građevinsku intervenciju na stambenoj jedinici.

Ukoliko podnosilac zahtjeva traži kreditna sredstva za stambenu jedinicu roditelja sa kojima živi u zajedničkom domaćinstvu, dužan  je priložiti saglasnost vlasnika (roditelja) za građevinsku intervenciju na stambenoj jedinici. 

b)  - izgradnju novih porodičnih stambenih objekata i stanova (nadziđivanjem i 
       nadogradnjom, pretvaranjem zajedničkih prostorija u stanove i sl),

     - kupovinu stambenog objekta ili stana.

Član 3.

Pomoć se ogleda:  
     - u odobravanju kredita pod povoljnim uslovima,

     - u odobravanju bespovratne pomoći.

Upravni odbor Fondacije odlukom raspoređuje raspoloživa sredstva prema vrsti i namjenama određenih u prethodnom članu.

O dodjeli stredstava za pojedine namjene vode se posebne evidencije.
Član 4.

Sredstava namijenjena za rješavanje stambenih pitanja pripadnicima boračkih populacija, u smislu ovog Pravilnika, plasiraju se putem poslovnih banaka, sa kojima Fondacija zaključi ugovor.

OPĆI USLOVI ZA  DODJELU KREDITNIH SREDSTAVA
Član 5.

  Podnosilac zahtjeva za pružanje pomoći u rješavanju stambenih pitanja mora ispunjavati slijedeće opće usolove:
· da je lice iz člana 1. ovog Pravilnika,

· da je državljanin Bosne i Hercegovine,

· da ima prebivalište na području Bosne i Hercegovine,
· da nije bio korisnik sredstava Fondacije ili drugih organa i institucija za rješavanje stambenog pitanja, izuzimajući sredstva komercijalnih banaka,
· da nema riješeno stambeno pitanje.

Lice sa neriješenim stambenim pitanjem smatra se:

· lice koje lično ili član njegove uže porodice, u smislu Porodičnog zakona, nema bilo kakvu stambenu jedinicu na području Bosne i Herceogovine,
· lice čija je stambena jedinica djelimično ili potpuno uništena uslijed ratnih dejstava, više sile ili starosti,
· lice čija stambena jedinica ne ispunjava arhitektonsko-građevinske norme za normalo stanovanje i boravak članova porodice.

Činjenice iz prve alineje prethodnog stava, podnosilac zahtjeva dokazuje  uvjerenjem nadležne službe za katastar  i nadležnog stambenog fonda  za svakog punoljetnog člana uže porodice iz općina u kojima se kretao od 1991.godine do dana podnošenja zahtjeva, a činjenice iz druge i treće alineje prethodnog stava, podnosilac zahtjeva dokazuje uvjerenjem nadležnog organa za stambeno-komunalne i građevinske poslove i poslove civilne zaštite, općine u kojoj se nalazi/la stambena jedinica.

Ukoliko je podnosilac zahtjeva u periodu od 30.04.1991. godine do objave javnog oglasa svoj stambeni objekat otuđio ili ako se odrekao naslijeđa kuće ili stana i na bilo koji način prenio na drugo lice, smatrat će se da je njegovo stambeno pitanje rješeno.

Činjenice iz pretdhodnog stava, podnosilac zahtjeva dokazuje izjavom ovjerenom kod nadležnog organa. 
PLANIRANJE I RASPOREĐIVANJE SREDSTAVA 
Član 6.

Ukupna sredstva za rješavanje stambenih pitanja pripadnika boračkih populacija (krediti i bespovratna pomoć), planiraju se godišnjim Programom rada i finansijskim planom Fondacije, odobrenim budžetom Federacije BiH i raspoređuju prema vojnim komponentama OS-a. 
            Za rješavanje stambenih potreba pripadnika Armije BiH raspoređuje se 70% sredstava, a za pripadnike HVO-a 30% planiranih sredstava.
POSTUPAK ODOBRAVANJA KREDITNIH SREDSTAVA

Član 7.
Odobravanje kredita za rješavanje stambenih pitanja pripadnika boračkih populacija vrši se na osnovu javnog oglasa, u skladu sa godišnjim programom rada i finansijskim planom Fondacije koji se objavljuje u dnevnim listovima. 

Odluku o raspisivanju javnog oglasa donosi Upravni odbor. 

Oglas ostaje otvoren 30 dana.

Oglas mora sadržavati uslove i kriterije utvrđene ovim Pravilnikom i rok za podnošenje zahtjeva-prijava.
Podnošenje prijave vrši se na jedinstvenom obrascu koji je sastavni dio ovog Pravilnika.
Član 8.

Prijavu na oglas za dodjelu kreditnih sredstava mogu podnijeti pripadnici boračkih populacija iz člana 1. ovog Pravilnika  koji do sada nisu bili korisnici sredstava Fondacije ili drugih organa i institucija (federalnih, kantonalnih ministarstava, ili humanitarnih organizacija ) za rješavanje stambenih pitanja, izuzev korisnika sredstava komercijalnih banaka.

Član 9.

Uz zahtjev za odobravanje kreditnih sredstava, podnosilac zahtjeva je dužan, pored dokaza o ispunjavanju općih uslova iz člana 5. Pravilnika, priložiti original ili ovjeren prepis dokumenata kojima se dokazuje ispunjavanje uslova i kriterija predviđenih ovim Pravilnikom a posebno:

· uvjerenje o pripadnosti Oružanim snagama izdato od nadležne grupe za pitanja evidencije iz oblasti vojne obaveze, odnosno od nadležnog ministarstva unutrašnjih poslova,

· pravosnažno rješenje ili uvjerenje o priznatom svojstvu ratnog vojnog invalida ili člana porodice poginulog borca ili uvjerenje nadležne Službe za boračko-invalidsku zaštitu o priznavanju svojstva RVI ili člana porodice šehida-poginulog borca,
· prijava stalnog mjesta prebivališta izdata od nadležnog CIPS-a, 

-   uvjerenje nadležnog organa o statusu raseljenog lica,

· uvjerenje o kretanju podnosioca zahtjeva izdato od nadležnog MUP-a od 1991.godine do dana podnošenja zahtjeva,

· pismene dokaze, originalne ili  ovjerene od nadležnog organa o: uslovima stanovanja, broju članova porodice i kreditnoj sposobnosti, o kupovini, građenju ili  zakupu stambene jedinice, vlasništvu ili korištenju nekretnina, o procjeni vrijednosti opravke, adaptacije i sanacije stambene jedinice, sačinjene od strane ovlaštenog sudskog vještaka, ovlaštene projektantske kuće ili građevinske firme koja izvodi radove, dobijenim ratnim priznanjima izdatim od nadležnog vojnog organa ili MUP-a.
Dokazi o ispunjavanju uslova za odobrenje kredita ne mogu biti stariji od 6 mjeseci.
Član 10.

Podnosilac prijave na oglas dužan je naznačiti koju vrstu i namjenu pomoći traži i uz istu priložiti dokaze o ispunjavanju uslova iz oglasa, kao  i saglasnost da dostavljenu dokumentaciju Fondacija može provjeriti samostalno i u saradnji sa drugom organima i institucijama, da je može obrađivati  i objaviti na način propisan općim aktom Fondacije o zaštiti ličnih podataka.
Provjeru priložene dokumentacije vrše predstavnici Fondacije, a na zahtjev Fondacije provjeru mogu vršiti federalni, kantonalni/županijski općinski ili organi uprave nadležni za boračko-invalidsku zaštitu, kao i odgovarajuća udruženja  i udruge boračkih populacija.
Ukoliko se provjerom utvrdi da priložena dokumentacija ne odgovara stvarnom stanju ili je izdata od nenadležnog organa ili krivotvorena, Upravni odbor  Fondacije će takvu prijavu odbaciti kao nepotpunu i preduzeti druge mjere u skladu sa propisima.
Član 11.

Po isteku roka iz javnog oglasa, a nakon izvršene provjere dostavljane dokumenatacije u smislu prethodnog člana, Stručna služba Fondacije će  sačiniti spisak podnosilaca neblagovremenih i nepotpunih zahtjeva-prijava na oglas, koji će se dostaviti Upravnom odboru radi upoznavanja.
Neblagovremene i nepotpune zahtjeve-prijave će biti odbačene, o čemu se obavještavaju njihovi podnosioci,  a priložena dokumentacija zadržava.
Član 12.
Nakon izvršene provjere dokumentacije, u smislu člana10. Pravilnika, Stručna služba Fondacije će u roku od 30 dana pripremiti preliminarni prijedlog rang lista podnosilaca blagovremenih i potpunih zahtjeva-prijava, prema pripadnosti boračkim populacijama i namjeni za koju su podneseni, na način i po postupku utvrđen ovim Pravilnikom, sa ukupnim brojem bodova i dostaviti ga Upravnom  odboru.
Prijedlog preliminarnih rang lista se dostavlja kantonima/županijama na koje se odnose podnosioci zahtjeva,da u roku od 15 dana sagledaju i ocijene  pravilnost primjene kriterija,  bodovanja i rangiranja podnosilaca zahtjeva-prijava i valjanost liste, te daju eventualne prijedloge za korekciju, sa dopunskim podacima i dokazima.

U slučaju da podnosioc zahtjeva bude skinut sa preliminarne rang liste dobitnika kredita, a na osnovu utvrđenih dostavljenih dodatnih podataka i dokaza od strane kantona/županija u kojima podnosioc zahtjeva ima prebivalište, redoslijed na rang listi se pomjera po redoslijedu broja bodova podnosilaca zahtjeva-prijava na rang listi iste kategorije.
Član 13.

Nakon provedene procedure u smislu prethodnog člana,Upravni odbor Fondacije će donijeti odluku o utvrđivanju prijedloga rang lista i  iste objaviti na oglasnoj ploči Fondacije, te općinskim udruženjima i udrugama boračkih populacija. 

Član 14.
Podnosioci zahtjeva-prijave na oglas, rangirani na prijedlog rang liste, imaju pravo prigovora  Upravnom odboru Fondacije u roku od 15 dana od dana oglašavanja rang lista, u kojem roku se mogu priložiti i novi dokazi koji mogu uticati na ukupni broj bodova i redoslijed na rang listi.

Nakon odlučivanja po prigovorima, Upravni odbor Fondacije donosi odluku o utvrđivanju i usvajanju konačnih rang listi za pojedine namjene prema pripadnosti boračkim populacijama sa ukupnim brojem bodova i visinom  sredstava koja se dodjeljuje.
Pojedinačne konačne liste važe do isteka kalendarske godine za koju su utvrđene.

Na osnovu pojedinačnih konačnih rang listi, Upravni odbor Fondacije donosi pojedinačne odluke o dodjeli kreditnih sredstava, kojom se utvrđuje način i vrijeme realizacije. 
Pojedinačne odluke o dodjeli kreditnih sredstava se donese u skladu sa raspoloživim sredstvima koje se dostavljaju  dobitnicima na kućnu adresu.

Podnosioce zahtjeva-prijave koji nisu mogli ostvariti pravo na dodjelu kreditnih sredstava za vrijeme važenja konačne rang liste, biće obaviješteni o razlozima. 
KRITERIJI I MJERILA ZA UTVRĐIVANJE LISTE PRIORITETA 

ZA DODJELU KREDITNIH NOVČANIH SREDSTAVA 
Član 15.

Rang liste za namjene iz člana 2. ovog Pravilnika sačinjavaju se na osnovu slijedećih kriterija i mjerila :

	
	Stambene prilike
	bodovi

	a) b)
	Lice sa privremenim rješenjem na stan ili lice u statusu podstanara duže od 1godine
	23

	b) c)
	Lice – koje živi u nedovršenom objektu bez osnovnih uslova stanovanja (bez,struje, vode, ),ili u objektu neuslovnom za korišćenje kao posljedica ratnih dejstava,više sile,dotrajalosti i sl. 
	23

	c) d)
	Lice koje sa užom porodicom živi kod svojih roditelja ili roditelja bračnog druga duže od 1 godine
	10


Broj članova porodice

Za svakog člana uže porodice podnosioca zahtjeva  (uključujući i podnosioca, uz kućnu listu i kopiju prijava stalnog prebivališta izdatim od CIPS ureda za svakog punoljetnog člana uže porodice) ........................................................................ 3  boda            
                                                                           
Ako podnosilac zahtjeva ispunjava uslove za rješavanje stambenog pitanja kao član porodice šehida–poginulog boraca, za svakog od njih mu pripada po                         3 boda.
Učešće u Oružanim snagama (OS)

- za svaki mjesec učešća u OS (od 8.4.1992. do 23.12.1995. godine) ....... 1 bod
- za stupanje u OS do 20.VI 1992. godine  dodatnih ...........................5  bodova
- za stupanje u OS od 20.VI do 31.12.1992. godine  dodatnih ...................1 bod

- za lica koja su kao maloljetna stupila u OS dodatnih .......................10 bodova
Vrijeme provedeno u OS preko 15 dana računa se kao puni mjesec.

Bodovi iz alineje 2. i 3. prethodnog stava uzimaju se u obzir i kod bodovanja porodica šehida i poginulih boraca i  ratnih vojnih invalida.

Ratnom vojnom invalidu koji je demobilisan rješenjem nadležnog vojnog organa, zbog ranjavanja odnosno povrede po osnovu koje je ostvario status ratnog vojnog invalida za utvrđivanje bodova po osnovu učešća u OS uzimat će se vrijeme od stupanja u OS do 23.12.1995. godine, bez obzira kada je demobilisan.

Za članove porodice šehida i poginulog borca, utvrđivanje bodova po osnovu učešća u OS uzimat će se vrijeme od stupanja šehida ili poginulog borca u OS do 23.12.1995. godine, bez obzira na vrijeme pogibije.

Pod članovima porodice šehida i poginulog borca iz predhodnog stava smatra se lice koje je korisnik ili  je bilo korisnik prava na porodičnu invalidninu a nije riješio stambeno pitanje u periodu od 10 godina od prestanka prava.
Po osnovu stepena invalidnosti
Po osnovu stepena invalidnosti ratnim vojnim invalidima pripadaju slijedeći bodovi: 

	Rb.
	Stepen invaliditeta
	Bodovi

	1. 
	RVI 100% I grupa
	15

	2. 
	100%     II grupa 
	12

	3. 
	90%      III grupa
	10

	4. 
	80%      IV grupa
	9

	5. 
	70%       V grupa
	8

	6. 
	60%      VI grupa
	7

	7. 
	50%     VII grupa
	6

	8. 
	40%    VIII grupa
	5

	9. 
	30%      IX grupa
	4

	10. 
	20%       X grupa
	3


Ukoliko se podnosilac zahtjeva nalazi u statusu ratnog vojnog invalida i člana porodice šehida – poginulog borca, primjenjivat će se kriterije koji su za njega povoljniji.
Ratna priznanja
Dobitnicima ratnih priznanja u Armiji BIH i MUP-u (Zlatni Ljiljan, Zlatna policijska značka i Medalja za hrabrost) i HVO-u (Red hrvatskog trolista, Red bana Jelačića, Red Nikole Šubića Zrinjskog i Red kneza Domagoja s ogrlicom  pripada 5  bodova bez obzira na broj i vrstu ratnog priznanja.

Bodovi po osnovu ratnih priznanja utiču na redoslijed rangiranja pripadnika boračkih populacija koje potiču iz vojnih formacija koje su ta priznanja ustanovile i dodjeljivale.
Član 16.

Pored bodova dobivenih po svim osnovama iz člana 15. ovog Pravilnika, povratnicima u Republiku Srpsku pripada dodatnih 5 bodova.
Član 17.

Podnosioci zahtjeva koji su bili na prethodnoj konačnoj listi, a nisu im bila odobrena kreditna sredstva, ostvaruju pravo na dodatna 3 boda, ukoliko se nisu promijenili kriteriji po osnovu kojih su bodovani.
Član 18.

Na osnovu kriterija i broja bodova utvrđenih po odredbama ovog Pravilnika, sačinit će se rang liste prema namjeni sredstava:

a) Za dodjelu kredita za opravku i sanaciju stambene jedinice,
b)      Za dodjelu kredita za kupovinu ili izgradnju stambene jedinice.
Član 19.

U slučaju da više podnosilaca zahtjeva ima isti broj bodova na jednoj rang listi, prednost ima podnosilac zahtjeva iz tri ekonomski slabija kantona (Bosansko – Podrinjski, Posavski i Kanton 10 (Herceg-Bosanski).
IZNOS KREDITA, ROK OTPLATE I KAMATA

Član 20.

Kredit za kupovinu ili izgradnju stambenih jedinica se može odobriti na period otplate do 15. godina, a iznos kredita do 20.000 KM uz kamatu od 2 % na godišnjem nivou i troškove usluga poslovnih banaka.

Kredit za opravku ili sanaciju stambenih jedinica može se odobriti na period otplate do 10. godina, a iznos kredita do 10.000 KM uz kamatu od 3 % na godišnjem nivou i troškove usluga poslovnih banaka.
                                                  Član 21.

Krediti iz predhodnog člana mogu se dodijeliti samo kreditno sposobnim tražiocima kredita.

Tražilac kredita je kreditno sposoban ukoliko jednom trećinom svog mjesečnog primanja ili solidarno sa bračnim drugom može podmiriti određeni mjesečni anuitet za vraćanje odobrenog kredita s tim da predoči dokaz o primanjima iz radnog odnosa, boračko-invalidske zaštite, penzije i drugih osnova. 

Tražilac kredita je kreditno nesposoban ako je već korisnik komercionalnih bankarskih kredita ili kredita ostvarenim putem mikrokreditnih fondacija i nalazi se u kategorijama C,D, ili E koje su definisane u CRK-u (Centralni registar kredita).


Garancije za vraćanje kredita (žiranti do iznosa od 15.000,00KM a hipoteka preko navedenog iznosa) obezbjedit će se  međusobnim ugovorom korisnika kredita i poslovne banke preko koje će se vršiti plasman kredita.

Član 22.

Na osnovu odluke o dodjeli kreditnih sredstava tražilac kredita zaključuje ugovor sa bankom koja vrši povjereničke poslove za Fondaciju kojim se utvrđuju međusobna prava i obaveze u pogledu uslova odobravanja kredita.
Odluke o dodjeli sredstava koje se ne realizuju u smislu prethodnog stava  u roku koji ne može biti duži od 90 dana od dana njihovog donošenja, prestaju da važe, a raspoloživa kreditna sredstva se dodjeljuju po redoslijedu utvrđenom za istu populaciju i za istu namijenu za koju su prvobitno bila predviđena.
Ukoliko u toku otplatnog roka dođe do zastoja u povratu odobrenog kredita zbog smrti ili bolesti korisnika kredita ili člana njegove porodice, gubitka prihoda ili drugih neočekivanih razloga, Upravni odbor Fondacije može, na obrazložen zahtjev korisnika ili člana njegove porodice, odobriti odlaganje otplate kredita najduže do dvije godine.
POSTUPAK ODOBRAVANJA I DODJELJIVANJA BESPOVRATNE POMOĆI
Član 23.
Upravni odbor Fondacije može odobriti interventnu bespovratnu novčanu pomoć za  stambeno zbrinjavanje najtežih kategorija pripadnika  boračkih populacija, na obrazloženu  inicijativu općinskih službi, kantonalnih i Federalnog ministarstva za pitanja boraca i invalida obrambeno-oslobodilačkog rata.
Član 24.

Najtežom kategorijom pripadnika boračkih populacija, u smislu ovog Pravilnika, smatra se lice  koje sa višečlanom porodicom živi u potpuno neuslovnoj stambenoj jedinici, kao i lice kome je stambena jedinica uništena ili onesposobljena za korišćenje uslijed prirodnih nepogoda, požara i sl., koje zbog nedostatka prihoda od rada, penzije, invalidnine, prihoda od poljoprivrede i prihoda drugih izvora za zadovoljenje osnovnih potreba porodice (hrana, lijekovi, ogrjev, troškovi komunalnih usluga, troškovi školovanja djece i dr.), nije u mogućnosti da izdvaja ni minimum potrebnih sredstava za poboljšanje nehumanih uslova stanovanja i saniranje nastale štete u stambenoj jedinici u kojoj živi, odnosno u kojoj je živio.
Član 25.
Za stambeno zbrinjvanje najtežih kategorija pripadnika boračkih populacija iz prethodnog člana,  može se odobriti bespovratna  pomoć, najviše do 5.000,00KM.

Izuzetno, licima za koja su bespovratne pomoći predviđena godišnjim Programom rada i finansijskim  planom Fondacije za tekuću godinu, odobrit će se planirani iznos pomoći.
Bespovratna pomoć može se odobriti istom licu jedanput u  periodu od četiri godine. 
Član 26.

Nakon prijema inicijative koja mora sadržavati osnovne podatke o licu i razlozima hitne intervencije za koje se traži bespovratna pomoć,  Stručna služba će od navedenog lica, odnosno člana njegove uže porodice, zatražiti da u roku od 15 dana, pored dokumentacije iz člana 5. i 9. Pravilnika, dostavi i slijedeću dokumentaciju:     
· Zapisnik nadležne općinske službe o stanju stambene jedinice sa detaljnim opisom građevinskog stanja i uslova stanovanja uz foto snimke stanja.
· Informaciju i mišljenje od nadležne službe za boračko-invalidsku zaštitu ili nadležne službe za socijalna pitanja o opravdanosti dodjele bespovratne pomoći.
· Zapisnik nadležne službe za civilnu zaštitu, ukoliko se radi o nastalim štetama prouzrokovanim nepogodama, požarima i sl. 

· Dokaz o visini mjesečnih prihoda za sve članove domaćinstva koji su  navedeni u kućnoj listi.
· Ljekarske nalaze o bolesti lica ili članova njegove porodice.
Ukoliko se ne dostavi tražena dokumentacija u zadatom roku, inicijativa se neće uzeti u razmatranje o čemu će biti informisan Upravni odbor Fondacije i podnosioc inicijative. 
Član 27.
Ukoliko razlozi hitnosti nalažu, (otklanjanje posljedica koje mogu nastati zbog objektivnih razloga na koje se ne može uticati, iznenadnog i neočekivanog pogoršanja socijalnog stanja u porodici i sl.), Stručna služba Fondacije će preduzeti radnje na pribavljanju dokaza o ispunjavanju uslova za dodjelu interventne bespovratne pomoći i o tome izvijestiti Upravni odbor na narednoj sjednici.
Član 28.
Nakon razmatranja dostavljene dokumentacije iz člana 26.ovog Pravilnika, Upravni odbor donosi odluku o utvrđivanju postojanja uslova za dodjelu interventne bespovratne pomoći, visini bespovratne pomoći koja se odobrava, načinu isplate i načinu ostvarivanja kontrole namjenskog utroška odobrene pomoći. 
Član 29.
Odluka o dodjeli bespovratne pomoći se objavljuje na oglasnoj ploči  Fondacije i dostavlja informacija o dodjeli podnosiocu inicijative.
Isplata odobrenih sredstava vršit će se preko banke koja vrši povjerilačke poslove za Fondaciju.
Troškove bankarskih usluga snosi korisnik bespovratne pomoći.
KONTROLA NAMJENSKOG TROŠENJA ODOBRENE POMOĆI

Član 30.
Upravni odbor Fondacije ima pravo da sam ili u saradnji sa odgovarajućim organima i službama iz stava 2. Člana 10. Ovog Pravilnika vrše nadzor i kontrolu, odnosno provjeru namjenskog utroška dodijeljenih sredstava.

Član 31.
Korisnik sredstava (kreditnih sredstava i bespovratne pomoći) je dužan dostaviti Fondaciji pismeni dokaz o namjenskom utrošku dobivenih sredstava u roku od 6 (šest) mjeseci od  dana stavljanja sredstava na raspolaganje.

U slučaju utvrđivanja djelom ili u cjelini nenamjenskog trošenja odobrenih sredstava pomoći, korisnik sredstava je dužan u roku  30 dana od dana saznanja, Fondaciji vratiti cjelokupan iznos nenamjenski utrošenih sredstava sa redovnom i zakonskom zateznom kamatom i drugim troškovima, a u skladu sa Odlukom o odobravanju sredstava.

Član 32.
          U slučaju iz stava  2. predhodnog člana, Upravni odbor Fondacije donosi odluku o izmjeni ili poništenju odluke o odobravanju pomoći i nalaže korisniku da u roku od 30 dana od prijema odluke, vrati Fondaciji iznos nenamjenski utrošene pomoći, uz kamatu i druge troškove.
           Odluka iz prethodnog stava se dostavlja poslovnoj banci Fondacije radi izmjene ili raskida ugovora o kreditu.
PRELAZNE ODREDBE

Član 33.
Ukoliko podnosilac zahtjeva-prijave za dodjelu kredita u postupku revizije prava po posebnom propisu, promijeni ili izgubi status ratnog vojnog invalida do usvajanja konačne rang liste, redoslijed na rang listi utvrdit će se prema ostalim kriterijima koje aplikant ispunjava.

Član 34.
Promjena ili gubitak statusa ratnih vojnih invalida u postupku revizije prava po posebnom propisu, nakon donošenja odluke o odobravanju pomoći u smislu ovog Pravilnika, ne utiče na pravnu valjanost odluke o odobrenoj pomoći.

Član 35.
Upravni odbor zadržava pravo da u periodu važenja rang liste, od nadležnih organa pribavlja informacije o reviziji prava za sve podnosioce zahtjeva-prijava rangirane na konačnoj rang listi kojima nije odobren kredit i da vrši korekciju konačne rang liste.

 Izvršene korekcije konačne rang liste objavljuje se na oglasnoj ploči Fondacije. 
ZAVRŠNE ODREDBE
Član 36.
Ovoj Pravilnik stupa na snagu danom donošenja.
Danom stupanja na snagu ovog Pravilnika, prestaje da važi  Pravilnik o rješavanju stambenih pitanja boračkih populacija (Prečišćeni tekst), broj 05-14-137/12 od 19.06.2012.godine.
Broj: 05-14-25/13                                                           P r e d s j e d n i k 

Sarajevo, 20.02.2013 .godine                                               Upravnog Odbora
      Suada Hadžović
